
ტესტი დაწყებითი საფეხურის მასწავლებელთათვის 

შემდეგ გვერდზე გადასასვლელად და უკან დასაბრუნებლად  
შეგიძლიათ გამოიყენოთ კლავიატურაზე არსებული ღილაკები 

მათემატიკა
ი ნსტ რ უქცი ა

თქვენ წინაშეა საგამოცდო ტესტის ელექტრონული ბუკლეტი.

ტესტი ორი ნაწილისგან შედგება - საგნობრივი ცოდნა და აკადემიური უნარები.

ტესტის მაქსიმალური ქულაა 53.

ტესტში წარმოდგენილი დავალებები, ფორმატის თვალსაზრისით, სხვადასხვაგვარია. ყურადღებით წაიკითხეთ თითოეული დავალების ინსტრუქცია, კარგად გაიაზრეთ, რა 

მოგეთხოვებათ დავალების შესრულებისას და შემდეგ აირჩიეთ ან დაწერეთ პასუხი.

გაითვალისწინეთ: 

• თუ სწორ პასუხთან ერთად არასწორ პასუხსაც მიუთითებთ, ქულას ვერ მოიპოვებთ.

ტესტზე სამუშაოდ გეძლევათ 4 საათი. 

გისურვებთ წარმატებას!

ივლისი, 2024



1 2 3 4 5 6 7 8 9 10 11 12 13 14 15 16 17 18 19 20 21 22 23 24 25 26 27 28 29 30 31 32 33  34 35  

 

  
 
 
 
 
 
 
 

საგნობრივი ცოდნა 

(1) 1. მოცემულია ორი ნატურალური რიცხვი, რომელთაგან თითოეული 1-ზე მეტია. ამ რიცხვების უდიდესი საერთო 

გამყოფი ტოლია 1-ის, ხოლო  უმცირესი საერთო ჯერადი – 200-ის.  რის ტოლია მოცემული რიცხვების ჯამი? 

 

ა) 30-ის;                  

ბ) 33-ის;                  

გ) 45-ის;                          

დ) 54-ის. 

(1) 2. თუ  −
3

2
< 2𝑎 <

5

2
 ,  მაშინ: 

 

ა) 4𝑎 < −3  და  4𝑎 > 5  

ბ) 𝑎 > −
3

4
   და  𝑎 <

5

4
 

გ) 4𝑎 > −
3

2
  

დ) −5 < 4𝑎 < 3 

(1) 3. ოთხკუთხედი, რომლის პერიმეტრია 42 სმ, დიაგონალით დაყოფილია ორ სამკუთხედად, რომელთა 

პერიმეტრებია 24 სმ და 36 სმ. რის ტოლია ამ დიაგონალის სიგრძე? 

 

ა) 9 სმ-ის; 

ბ) 10 სმ-ის; 

გ) 11 სმ-ის; 

დ) 12 სმ-ის. 

(1) 4.  რიცხვითი ღერძის O სათავის სხვადასხვა მხარეს მდებარე M და N წერტილებს შორის მანძილი 18 ერთეულის 

ტოლია, |ON| <
|OM|

2
 .   M წერტილი მდებარეობს N წერტილის მარჯვნივ. წერტილი, რომლის კოორდინატი (−6)-ის 

ტოლია, მდებარეობს: 

 

ა) O და M წერტილებს შორის; 

ბ) O და N წერტილებს შორის; 

გ) M წერტილის მარჯვნივ; 

დ) N წერტილის მარცხნივ. 

(1) 5.  მოცემულია ორი პირობა:  

• ყველა დიდ ქალაქში მუშაობს მეტრო; 

• ზოგიერთ დიდ ქალაქში მუშაობს ტროლეიბუსიც და ტრამვაიც. 

 

ქვემოთ მოცემულ ოთხ დიაგრამაზე სხვადასხვა სიმრავლე წარმოდგენილია არეებით შემდეგი აღნიშვნების დაცვით: 

 

A - ქალაქები, სადაც მუშაობს მეტრო; 

B - დიდი ქალაქები; 

C - ქალაქები, სადაც მუშაობს ტროლეიბუსი; 

D - ქალაქები, სადაც მუშაობს ტრამვაი. 

 

 

 

 

 

ამ დიაგრამებიდან რომელი აკმაყოფილებს  ორივე პირობას? 

            ა) მხოლოდ I;                        ბ) I და II;                          გ) III და IV;                დ) I და III.              

A A A

I. II. III. IV.

A

(1) 6. მამა და მისი ორი შვილი – ანა და სანდრო – საწარმოს აქციების წილებს ფლობენ, მამა – 18%-ს, ანა – 12%-ს, ხოლო 

სანდრო – 9%-ს. წლის ბოლოს საწარმოს მოგებას აქციების მფლობელები კუთვნილი წილების პროპორციულად 

ინაწილებენ. მოგების განაწილებისას მიღებული თანხა მამამ ანას და სანდროს თანაბრად გადაუნაწილა. ამის 

გათვალისწინებით, ჩამოთვლილთაგან რომლის ტოლი შეიძლება იყოს საწარმოს მოგების განაწილების შემდეგ ანასა 

და სანდროს მიერ მიღებული თანხები? 

 

ა) 7 ათასი ლარის და 6 ათასი ლარის;  

ბ) 7 ათასი ლარის და 5 ათასი ლარის;  

გ) 10 ათასი ლარის და 7 ათასი ლარის;  

დ) 8 ათასი ლარის და 5 ათასი ლარის. 

(1) 7. მოცემულია კვადრატი, რომლის გვერდის სიგრძეა 10 სმ. ეს კვადრატი  

მონაკვეთებით დაყოფილია ნაწილებად, რომელთაგან 5 კვადრატი 

გამუქებულია (იხ. ნახაზი). გამუქებული კვადრატებიდან ერთ-ერთის 

ფართობი 16-ჯერ ნაკლებია დანარჩენი 4 კვადრატის ფართობთა ჯამზე.  

რის ტოლია მოცემული კვადრატის გაუმუქებელი ნაწილის ფართობი? 

 

ა) 34 სმ2-ის; 

ბ) 32 სმ2-ის; 

გ) 30 სმ2-ის; 

დ) 28 სმ2-ის. 

(1) 8. 𝑚 და 𝑛 ისეთი ნატურალური რიცხვებია, რომ 𝑚 − 1 და 𝑚 + 5 უნაშთოდ იყოფა 𝑛-ზე. ჩამოთვლილთაგან რომლის 

ტოლი არ შეიძლება იყოს 𝑛 ? 

 

ა) 2-ის; 

ბ) 3-ის; 

გ) 4-ის; 

დ) 6-ის. 

მონაცემთა ანალიზი  
 

𝐴 და 𝐵 პუნქტები ერთმანეთთან სწორხაზოვანი 

გზითაა დაკავშირებული. ორი მოტოციკლიდან 

პირველი მოძრაობდა 𝐴 პუნქტიდან 𝐵-მდე, ხოლო  

მეორე – 𝐵 პუნქტიდან 𝐴-მდე. დიაგრამაზე 

მოცემულია, თუ როგორ იცვლებოდა თითოეული 

მოტოციკლის დაშორება 𝐴 პუნქტიდან 12:00 სთ-

დან 16:00 სთ-მდე დროის შუალედში. 
 
 
 
 
 

მომდევნო ორ შეკითხვას უპასუხეთ ამ დიაგრამის მიხედვით.    

 

შეკითხვებზე გადასვლა:     9        10 

 

I

II

12:00 13:00 14:00 15:00 16:00

50

100

150

200

კმ

სთ

(1) 9. რამდენი კილომეტრით მეტი გაიარა I-მა მოტოციკლმა მოძრაობის დაწყებიდან 2,5 სთ-ის განმავლობაში, ვიდრე 

II მოტოციკლმა მოძრაობის დაწყებიდან 2 საათის განმავლობაში?  

 

ა) 65  

ბ) 70  

გ) 75  

დ) 80 

 

 

 

 

 

 

დიაგრამის ნახვა 

(1) 10. რომელ საათზე შეხვდნენ ერთმანეთს მოტოციკლები? 

 

ა) 13 სთ-სა და 38 წთ-ზე; 

ბ) 13 სთ-სა და 40 წთ-ზე;  

გ) 13 სთ-სა და 42 წთ-ზე; 

დ) 13 სთ-სა და 44 წთ-ზე. 

 

 

 

 

 

 

 

დიაგრამის ნახვა 

(1) 11.  გამართულად მომუშავე ისრებიანი საათის წუთებისა და საათების მაჩვენებელმა ისრებმა დაზიანების შემდეგ 1,2-

ჯერ უფრო სწრაფად დაიწყეს მოძრაობა. დაზიანებული საათი ახლა ზუსტ დროს, 12 საათს, აჩვენებს. მინიმუმ 

რამდენი საათის შემდეგ აჩვენებს ეს საათი ისევ ზუსტ დროს?  

 

ა) 50  

ბ) 60  

გ) 70  

დ) 80 

(1) 12. ტურისტებიდან თითოეულმა მხოლოდ ინგლისური ან ფრანგული ენა იცის. ინგლისური ენის მცოდნე 

ტურისტთა მეექვსედმა ნაწილმა იცის ფრანგულიც, ხოლო ფრანგული ენის მცოდნე ტურისტთა მესამედმა 

ნაწილმა იცის ინგლისურიც. მხოლოდ ინგლისური ენის მცოდნე ტურისტთა რაოდენობა უფრო მეტია თუ 

მხოლოდ ფრანგულის ენის მცოდნე ტურისტთა რაოდენობა და რამდენჯერ?  

 

ა) მხოლოდ ინგლისური ენის მცოდნე ტურისტთა რაოდენობა მეტია 
5

2
 -ჯერ; 

ბ) მხოლოდ ინგლისური ენის მცოდნე ტურისტთა რაოდენობა მეტია 3-ჯერ; 

გ) მხოლოდ ფრანგული ენის მცოდნე ტურისტთა რაოდენობა მეტია 
5

2
 -ჯერ; 

დ) მხოლოდ ფრანგული ენის მცოდნე ტურისტთა რაოდენობა მეტია 3-ჯერ. 

(1) 13. ჩამოთვლილთაგან რომლის ტოლი შეიძლება იყოს მართი პრიზმის წახნაგებისა და წიბოების რაოდენობათა 

ჯამი? 

 

ა) 47-ის; 

ბ) 48-ის; 

გ) 49-ის; 

დ) 50-ის. 

(1) 14.  ქვემოთ მოცემულია წრიული ფორმის ხაჭაპურის სექტორის ფორმის ნაწილებად დაჭრის ოთხი ვარიანტი. 

რომელ შემთხვევაშია შესაძლებელი ამ ხაჭაპურის თანაბრად განაწილება დამატებითი დაჭრის გარეშე როგორც 

სამი, ისე ხუთი ბავშვისთვის? 

 
 
 
 
 
 
 
 
 
 
                         ა)                                           ბ)                                        გ)                                      დ)  

(1) 15. მაგიდის დასამზადებლად ერთ დურგალს 5 დღე სჭირდება, მეორეს – 3 დღე. დურგლები სხვადასხვა 

ადგილას მუშაობენ და ერთმანეთს ვერ ეხმარებიან. მინიმუმ რამდენი დღე დასჭირდებათ მათ, რომ ორივემ 

ერთად 17 მაგიდის დამზადება შეძლოს? 

 

ა) 31 

ბ) 32 

გ) 33 

დ) 34 

(1) 16. დერეფანში სამი კარია, კედელზე ჩამოკიდებული გასაღები კი მხოლოდ ერთ-ერთ მათგანს აღებს.  

 

მოცემულია სამი წინადადება: 

 

• გასაღები I კარს აღებს; 

• გასაღები I კარს არ აღებს; 

• გასაღები III კარს არ აღებს. 

 

რომელ კარს აღებს გასაღები, თუ ამ წინადადებებიდან მხოლოდ ერთია სწორი? 

 

ა) I კარს; 

ბ) II კარს; 

გ) III კარს; 

დ) მონაცემები არ არის საკმარისი კითხვაზე პასუხის გასაცემად. 

(1) 17. აუზის შევსება რამდენიმე მილითაა შესაძლებელი. ცალკე აღებული ნებისმიერი მილით აუზის ასავსებად 

20 საათია საჭირო. აუზის ავსება ორი მილით დილის 11 საათზე დაიწყეს. ერთი საათის შემდეგ  გახსნეს კიდევ 

1 მილი, კიდევ ერთი საათის შემდეგ – კიდევ 1 მილი და ასე გააგრძელეს მანამ, სანამ აუზი ბოლომდე არ აივსო. 

რომელ საათზე დამთავრდებოდა აუზის ავსება? 

 

ა) 14 სთ-ზე; 

ბ) 15 სთ-ზე; 

გ)  16 სთ-ზე; 

დ) 17 სთ-ზე. 

(1) 18.  𝑎 და 𝑏 ისეთი დადებითი რიცხვებია, რომ 𝑎 + 𝑏 =
2

3
 .  ჩამოთვლილთაგან რომლის ტოლია 𝑎-ს  შეფარდება 𝑏-სთან? 

 

ა) 
3𝑏

2−3𝑏
-ის; 

ბ) 
2−3𝑏

3
-ის; 

გ) 
2−3𝑎

3
-ის; 

დ) 
3𝑎

2−3𝑎
-ის. 

(1) 19. მანძილი ორ ფიგურას შორის ვუწოდოთ ერთი ფიგურის წერტილების მეორე ფიგურის წერტილებთან 

შემაერთებელი მონაკვეთებიდან უმცირესის სიგრძეს.  

            სიბრტყეზე მოცემულია ორი წრეწირი, რომელთა რადიუსების სიგრძეებია 10 სმ და 22 სმ. რის ტოლია მანძილი 

ამ წრეწირებს შორის, თუ იგი ამ წრეწირების ცენტრებს შორის მანძილის ტოლია? 

 

ა) 6 სმ-ის; 

ბ) 8 სმ-ის; 

გ) 10 სმ-ის; 

დ) 12 სმ-ის. 

მონაცემთა საკმარისობა 

 

(1) 20.  მაგიდაზე ერთნაირი კუბები, ერთნაირი პირამიდები და ერთნაირი ცილინდრები აწყვია. 

           მოცემულია ორი პირობა: 

 I. 3 კუბი უფრო ნაკლებს იწონის, ვიდრე 4 პირამიდა და 7 ცილინდრი ერთად. 

 II. 2 კუბი უფრო ნაკლებს იწონის, ვიდრე 6 პირამიდა და 3 ცილინდრი ერთად. 

 იმის გასარკვევად, ერთი კუბი უფრო ნაკლებს იწონის, თუ 2 პირამიდა და 2 ცილინდრი ერთად:  

   

ა) I პირობა საკმარისია, II კი – არა; 

ბ) II პირობა საკმარისია, I კი – არა; 

გ) I და II პირობა ერთად საკმარისია, ცალ-ცალკე არც ერთი არ არის საკმარისი; 

დ) საკმარისია ცალ-ცალკე როგორც I, ასევე, II პირობა; 

ე) მოცემული პირობები ერთად აღებულიც კი არ არის საკმარისი. 

(1) 21. m და n ნატურალური რიცხვებია.  

 მოცემულია ორი პირობა: 

 I. m-ის ჩანაწერში ასეულების თანრიგში წერია ციფრი 4, ათეულების თანრიგში – ციფრი 7. 

 II. n-ის ჩანაწერში ასეულების თანრიგში წერია ციფრი 3, ათეულების თანრიგში – ციფრი 2. 

იმის გასარკვევად, თუ რა ციფრი წერია m და n რიცხვების ჯამის ჩანაწერის ასეულების თანრიგში: 

 

ა) I პირობა საკმარისია, II კი – არა; 

ბ) II პირობა საკმარისია, I კი – არა; 

გ) I და II პირობა ერთად საკმარისია, ცალ-ცალკე არც ერთი არ არის საკმარისი; 

დ) საკმარისია ცალ-ცალკე როგორც I, ასევე, II პირობა; 

ე) მოცემული პირობები ერთად აღებულიც კი არ არის საკმარისი. 

(1) 22. ორი კედელი, რომელთა ფართობების ჯამია 50 მ2, დაფარულია კაფელის ერთნაირი ფილებით.   

მოცემულია ორი პირობა: 

I. პირველი კედლის დასაფარად 1,5-ჯერ მეტი ფილაა გამოყენებული, ვიდრე მეორე კედლის დასაფარად. 

II. პირველი კედლის დასაფარად 200 ფილით მეტია გამოყენებული, ვიდრე მეორე კედლის დასაფარად. 

იმის გასარკვევად, თუ რამდენი კვადრატული მეტრით მეტია პირველი კედლის ფართობი მეორე კედლის 

ფართობზე: 

 

ა) I პირობა საკმარისია, II კი – არა; 

ბ) II პირობა საკმარისია, I კი – არა; 

გ) I და II პირობა ერთად საკმარისია, ცალ-ცალკე არც ერთი არ არის საკმარისი; 

დ) საკმარისია ცალ-ცალკე როგორც I, ასევე, II პირობა; 

ე) მოცემული პირობები ერთად აღებულიც კი არ არის საკმარისი. 

(1) 23. 𝐾 კუთხის გვერდები ორი წრფითაა გადაკვეთილი და მიღებული 

კუთხეებიდან ოთხის სიდიდე აღნიშნულია , ,  და  ასოებით 

(იხილეთ ნახაზი). 

          მოცემულია ორი პირობა: 

   I. 𝛼 + 𝛽 = 220°. 

   II. 𝛾 + 𝜑 = 140°. 

იმის გასარკვევად, თუ რამდენი გრადუსის ტოლია ∠𝐾 : 

 

ა) I პირობა საკმარისია, II კი – არა; 

ბ) II პირობა საკმარისია, I კი – არა; 

გ) I და II პირობა ერთად საკმარისია, ცალ-ცალკე არც ერთი არ არის საკმარისი; 

დ) საკმარისია ცალ-ცალკე როგორც I, ასევე, II პირობა; 

ე) მოცემული პირობები ერთად აღებულიც კი არ არის საკმარისი. 

 

 






K

(1) 24. მთელი დადებითი რიცხვები 𝑚, 𝑛 და 𝑘 კლების მიხედვითაა დალაგებული.  

მოცემულია ორი პირობა: 

I. 𝑚 = 4. 

II. 𝑚 + 𝑛 + 𝑘 = 8. 

იმის გასარკვევად, თუ რის ტოლია 𝑘: 

 

ა) I პირობა საკმარისია, II კი – არა; 

ბ) II პირობა საკმარისია, I კი – არა; 

გ) I და II პირობა ერთად საკმარისია, ცალ-ცალკე არც ერთი არ არის საკმარისი; 

დ) საკმარისია ცალ-ცალკე როგორც I, ასევე, II პირობა; 

ე) მოცემული პირობები ერთად აღებულიც კი არ არის საკმარისი. 

(3) 25. მევენახემ ციცქის, ცოლიკაურისა და ოჯალეშის ჯიშის 

ყურძენი დაკრიფა. წრიულ დიაგრამაზე მითითებულია 

ყურძნის საერთო წონის რა ნაწილს შეადგენდა ციცქის 

წონა, სვეტოვან დიაგრამაზე კი მოცემულია ინფორმაცია 

ცოლიკაურისა და ოჯალეშის წონების შესახებ. ყურძნის 

საერთო წონის რამდენი პროცენტია ცოლიკაურის წონა? 

 

    პასუხი დაასაბუთეთ. 

 

 

 

 

 

 

 

 

ოჯალეში

3

ციცქა

ნაწ.

ცოლიკაური

20

30

90

120

150

180

ტონა

ცოლიკაური ოჯალეში

60

(3) 26. 450 მეტრი სიგრძის წრიულ ბილიკზე ერთი და იმავე მიმართულებით მოძრაობდა ორი ველოსიპედისტი, 

რომელთაგან პირველი ყოველ წამში 10 მეტრს გადიოდა, ხოლო მეორე – 8,5 მეტრს. პირველმა ველოსიპედისტმა 

მეორეს პირველად ბილიკის 𝐴 წერტილში გადაასწრო, მეორედ – 𝐵 წერტილში. რის ტოლია ბილიკის სიგრძე 𝐴-დან 

𝐵 წერტილამდე? 

     

 პასუხი დაასაბუთეთ. 

(3) 27. ოთხკუთხედი ურთიერთმართობული დიაგონალებით დაყოფილია ოთხ სამკუთხედად, რომელთაგან სამის 

ფართობია 15 სმ2,  12 სმ2 და  18 სმ2. იპოვეთ დაყოფის შედეგად მიღებული მეოთხე სამკუთხედის ფართობის ყველა 

შესაძლო მნიშვნელობა. 

       

   პასუხი დაასაბუთეთ. 

(3) 28. ოქროსა და სპილენძის პირველ შენადნობში ოქროს წონის შეფარდება სპილენძის წონასთან ტოლია 
5

2
-ის, 

მეორეში – 
7

6
-ის, ხოლო ორივე შენადნობში ერთად ოქროს წონა 2-ჯერ აღემატება სპილენძის წონას. რის ტოლია 

პირველი შენადნობის წონის შეფარდება მეორის წონასთან? 

 

      პასუხი დაასაბუთეთ. 

(3) 29. მოსწავლეებს შემდეგი სამუშაო შესთავაზეს: 

  

 

 

 

 

 

 

 

 

 

 

მომდევნო გვერდზე მოცემულია ერთ-ერთი მოსწავლის ნამუშევარი:  
 

 

1) გამოთვალეთ:   I. 87,6 − (12,9 + 17,6)               II. 50,5 − (23,1 − 10,5) 

2) ლიას 1 ლარით მეტი აქვს, ვიდრე სანდროს და 2 ლარით მეტი, ვიდრე თეას. სამივეს ერთად 108 ლარი აქვს. 

რამდენი ლარი აქვს თეას? 

3) ელენემ ნაშთიანი გაყოფის შესრულებისას მოცემული რიცხვი 8-ის ნაცვლად გაყო 4-ზე, გამოთვლა სწორად 

შეასრულა და მიიღო პასუხი 21(ნაშთი 3).   

     რა პასუხს მიიღებდა ელენე, თუ ნაშთიანი გაყოფის შესრულებისას მოცემულ რიცხვს 8-ზე გაყოფდა და 

გამოთვლასაც სწორად შეასრულებდა? 

4) კუბი, რომლის წიბოს სიგრძეა 6 სმ, დაყვეს ტოლ მართკუთხა პარალელეპიპედებად, რომელთა წიბოების 

სიგრძეებია 3 სმ, 2 სმ და 1 სმ. მაქსიმუმ რა სიგრძის მწკრივს მივიღებთ, თუ ამ მართკუთხა პარალელეპიპედებს 

ერთმანეთის მიყოლებით ერთ მწკრივად დავაწყობთ?  

5) 𝑎 და 𝑏 ისეთი რიცხვებია, რომ 𝑎-ს და 6-ის საშუალო 9-ის ტოლია, ხოლო  𝑏-ს და 6-ის საშუალო ტოლია 15-ის. 

რის ტოლია 𝑎-ს, 𝑏-ს და 6-ის საშუალო? 

• მიუთითეთ მოსწავლის მიერ დაშვებული თითოეული შეცდომა და ჩაწერეთ შესწორებული სახით. 
 

 

 

 

 

1)   I. 87,6 − (12,9 + 17,6) = (87,6 − 17,6) − 12,9 = 70 − 12,9 = 57,1   

      II. 50,5 − (23,1 − 10,5) = (50,5 − 10,5) − 23,1 = 40 − 23,1 = 16,9 

2)  108 ∶ 3 = 36,   თეას აქვს 36 − 2 = 34 ლარი. 

3)  21 ∶ 2 = 10(ნაშთი 1),   1 + 3 = 4,  ელენე მიიღებდა:  10(ნაშთი 4)  

4) მიიღება 6 ∶ 1 = 6 ფენა, ერთი ფენიდან – მაქსიმუმ  6 ∙ 2 = 12 სმ,  

         სულ – 6 ∙ 12 = 72 სმ სიგრძის მწკრივი.  

5)  𝑎-ს, 𝑏-ს და 6-ის საშუალოა  
2∙9+2∙15+6

3
= 2 ∙ 3 + 2 ∙ 5 + 2 = 6 + 10 + 2 = 18.  

აკადემიური უნარები 

წაკითხულის გააზრება 
 

ყურადღებით წაიკითხეთ და გაიაზრეთ ტექსტი. თითოეული შეკითხვის სავარაუდო პასუხებიდან აირჩიეთ 
ის ვარიანტი, რომელიც მართებულია  მოცემული ტექსტის მიხედვით. 

ამა თუ იმ შეკითხვის გაცნობის შემდეგ მასზე პასუხის გასაცემად შესაძლებელია დაგჭირდეთ ტექსტთან 

დაბრუნება, შესაბამისი მონაკვეთის ხელახლა წაკითხვა და კვლავ შეკითხვაზე გადასვლა. ამას გაგიადვილებთ 

როგორც ტექსტის, ასევე, თითოეული შეკითხვის ბოლოს მოცემულ სათანადო აღნიშვნებზე „დაწკაპუნება“. 

რატომ ხდება ხოლმე, რომ ახალი ინფორმაცია ბავშვის გონებაში ზოგჯერ   ,,ჩაიბეჭდება“, ზოგჯერ კი თითქოს არც 

მოუსმენია, ისე მიეცემა დავიწყებას? ამ შეკითხვაზე პასუხი შესაძლოა მუშა მეხსიერების თავისებურებებში ვეძიოთ. მუშა 

მეხსიერება არის მოცემულ მომენტში მოქმედი სისტემა, რომელიც ინფორმაციის მიღებისთანავე ამ ინფორმაციის 

გონებაში შეჩერებასა და ამოცანის შესაბამისად მის გამოყენებაზეა პასუხისმგებელი. ის საშუალებას გვაძლევს, მივიღოთ 

გადაწყვეტილებები,  ჩავერთოთ საუბარში და გადავჭრათ პრობლემები. ამ ტიპის მეხსიერება გავლენას ახდენს სწავლის 

ბევრ ასპექტზე, მათ შორის – მითითებების გაგებასა და წაკითხულის გააზრებაზე. სუსტი მუშა მეხსიერების მქონე 

ბავშვები ხშირად ნაკლებად წარმატებულები არიან სკოლაში.  

თუკი ბავშვს რამდენიმე მითითებას ერთდროულად მივცემთ, მიუხედავად იმისა, რომ გვისმენს და 

კონცენტრირებულია, შეიძლება ვერ შეასრულოს, რადგან მისი მუშა მეხსიერება გადაიტვირთა. კვლევებით დადგენილია, 

რომ ზრდასრულ ადამიანს ერთდროულად ოთხნაწილიანი ინფორმაციის შენარჩუნება და გადამუშავება შეუძლია, 

ბავშვებს, როგორც წესი, უფრო ნაკლების. ცხადია, არსებობს ინდივიდუალური და ასაკობრივი განსხვავებები. რადგან 

მუშა მეხსიერების მოცულობა შეზღუდულია, ახალი ინფორმაციის აღქმისას, ჩვენ ვამცირებთ ამ ინფორმაციის 

მოცულობას ძველთან, უკვე ნაცნობთან დაკავშირების გზით.  მაგალითად, თუ ბავშვმა უკვე იცის, რომ წყალი სხვადასხვა 

ტემპერატურაზე მიიღებს თხევად, მყარ და აირად ფორმას, მას წყლის ციკლის შესახებ სიახლის გაგებისას ნაკლები 

ინფორმაციის შენახვა და გადამუშავება მოუწევს. ამრიგად, გრძელვადიანი მეხსიერება საყრდენს წარმოადგენს მუშა 

მეხსიერებისთვის.  

        ერთ-ერთი თეორიის მიხედვით, მუშა მეხსიერება შედგება სამი კომპონენტისგან: პირველი პასუხისმგებელია 

ვერბალური, მეორე ვიზუალური ინფორმაციის გადამუშავებაზე, ხოლო მესამე კომპონენტი კი აერთიანებს ამ ორი 

ტიპის ინფორმაციას და აორგანიზებს საპასუხო ქცევას. ამ მოსაზრებას ეფუძნება სასწავლო მასალების იმგვარად 

ორგანიზება, რომ ინფორმაცია არ მიეწოდოს მხოლოდ ვერბალური სახით და ვერბალურ ინფორმაციას, სასურველია, 

ახლდეს  ვიზუალურად გამოსახული ინფორმაცია. ასე თავიდან ავიცილებთ მუშა მეხსიერების გადატვირთვას, 

რომლის შემთხვევაში ინფორმაციის დაკარგვის რისკი მაღალია.  

მუშა მეხსიერება მოიცავს ორ პროცესს – ახალი ინფორმაციის გადამუშავებასა და ამ ინფორმაციის შენარჩუნებას. 

ორივე პროცესის ერთდროულად წარმართვა რთულია, ამიტომ   

ყურადღება  განუწყვეტლივ გადაერთვება ერთიდან მეორეზე – ჩვენ ვამუშავებთ ახალ ინფორმაციას და ვინარჩუნებთ მას 

მუშა მეხსიერებაში გადახალისების გზით. საკლასო ოთახში ბავშვებისთვის ახალი ინფორმაციის გადასამუშავებლად 

დამატებითი დროის მიცემა კარგი გამოსავალია მუშა მეხსიერების ფუნქციონირების გასაუმჯობესებლად, 

განსაკუთრებით მაშინ, თუ ეს ახალი ინფორმაცია მათთვის მარტივად გასაგები არ არის.  

მუშა მეხსიერების ფუნქციონირების თავისებურებების გააზრება მნიშვნელოვანია, რათა გავიგოთ, თუ რა ხდება 

ბავშვის გონებაში სწავლის პროცესისას. შესაბამისად, ის საუკეთესო გზამკვლევია ბავშვის სწავლის პროცესის 

მხარდასაჭერად.  

(1) 30. რა არის პირველი აბზაცის ფუნქცია?  

 

ა) ახალი ინფორმაციის დამახსოვრების თანმდევი  სირთულეების გაანალიზება; 

ბ) მუშა მეხსიერების ფუნქციონირების სირთულეების განხილვა სწავლის სხვადასხვა ასპექტთან მიმართებით; 

გ) სწავლის პროცესის განმაპირობებელი ერთ-ერთი ფენომენის ძირითადი თავისებურებების გაცნობა; 

დ) გადაწყვეტილების მიღების, პრობლემის გადაჭრის უნარებისა და სწავლის პროცესის  კავშირის  ხაზგასმა. 

(1) 31. მოსწავლე შესაძლოა ვერ გაუმკლავდეს მის წინაშე დასმულ ამოცანას მუშა მეხსიერების გადატვირთვის გამო, 

თუკი:   

 

ა) ის ცოდნას ახალი ამოცანის გადასაჭრელად ვერ იყენებს; 

ბ) ის არ არის კონცენტრირებული და არ ისმენს ყურადღებით; 

გ) მისთვის მიწოდებული ახალი ინფორმაცია ასაკისთვის შეუსაბამოა;  

დ) მისთვის მიწოდებული ახალი მითითება რამდენიმე საფეხურისგან შედგება. 

(1) 32. მოსწავლემ უნდა დაიმახსოვროს ციფრთა რიგი. მან ციფრები დააჯგუფა რიცხვებად და ასე უფრო უკეთ 

დაიმახსოვრა. ჩამოთვლილთაგან რომელი სტრატეგია გამოიყენა მოსწავლემ? 

 

ა) შეამცირა ახალი ინფორმაციის მოცულობა; 

ბ) ყურადღება გადართო ვიზუალურ ინფორმაციაზე; 

გ) გაზარდა ყურადღების  კონცენტრაციის ხანგრძლივობა;  

დ) შეამცირა ახალი ინფორმაციის დამახსოვრების დრო. 

(1) 33. ჩამოთვლილთაგან რომელი შემთხვევა არ გამოდგება მუშა მეხსიერების გადატვირთვისას დაშვებული შეცდომის 

საილუსტრაციოდ?  

 

ა) ზეპირი ანგარიშისას შუალედური მონაცემის დაკარგვის გამო შეცდომის დაშვება; 

ბ) სხვისი კარნახით წინადადების ჩაწერის დროს შეცდომის დაშვება; 

გ) ტელეფონის ნომრის არასწორად დამახსოვრება; 

დ) კითხვის დროს სტრიქონის დაკარგვა. 

(1) 34. ქვემოთ მოცემულია რეკომენდაციები ბავშვების სწავლის პროცესის მხარდასაჭერად. მათგან რომელი არ ეფუძნება 

მუშა მეხსიერების ფენომენის შესახებ ტექსტში მოცემულ ინფორმაციას?  

 

ა) ახალი ინფორმაციის მიწოდებამდე  გაუაქტიურეთ ბავშვებს ამ თემასთან დაკავშირებული ცოდნა; 

ბ) დამახსოვრების პროცესის გასაადვილებლად მიეცით ბავშვებს დასასწავლი ინფორმაციის სია; 

გ) ახალი ინფორმაციის მიწოდების შემდეგ მიეცით დამატებითი ,,ფიქრის დრო“ უკეთ გააზრებისთვის; 

დ) სიტყვიერად მიწოდებული ახალი ინფორმაცია შეავსეთ თემასთან დაკავშირებული ილუსტრაციებით.  

(9) 35. ანალიტიკური წერა  
 გაეცანით მონაცემებს: 

 
➢ წიგნიერების საერთაშორისო კვლევაში წარმოდგენილი მონაცემების მიხედვით: 

 

▪ მოსწავლეთა 70%-ზე მეტს ასწავლიან მასწავლებლები, რომლებსაც ბოლო ორი წლის განმავლობაში გავლილი აქვთ 
წაკითხულის გააზრების უნარებისა და სტრატეგიების სწავლების ტრენინგი; 

▪ ქართველი მასწავლებლების დიდი ნაწილი აცხადებს, რომ ისინი იყენებენ მრავალფეროვან მიდგომებს და 
ელექტრონულ რესურსებს სწავლა-სწავლების პროცესში; 

▪ მოსწავლეების 80%-ზე მეტს მათი მასწავლებლები ინდივიდუალურად აწვდიან უკუკავშირს თითქმის ყოველ 
გაკვეთილზე; 

 

➢ მიუხედავად ზემოაღნიშნული კვლევის შედეგებისა, როგორც  PIRLS-ის, ისე PISA-ს  საერთაშორისო კვლევების 

მიხედვით, ქართველი მოსწავლეების მიღწევები წიგნიერებაში კვლავ საერთაშორისო საშუალო მონაცემზე დაბალია.   

 

გაიაზრეთ წარმოდგენილი მონაცემები და იმსჯელეთ: 

➢ რა ხასიათის პრობლემა იკვეთება წარმოდგენილ საილუსტრაციო მასალაში? 

➢ რა გამოწვევების წინაშე აყენებს საზოგადოებას ეს პრობლემა? 

➢ რა შეიძლება დავსახოთ პრობლემის გადაჭრის გზად?  

მსჯელობის გასამყარებლად მოიყვანეთ არგუმენტები და შესაბამისი მაგალითები. თხზულება უნდა შეიცავდეს, სულ მცირე, 120 სიტყვას. 

